
ᑐᒃᓯᕋᐅᑕᐅᔪᖅ ᖃᒡᕕᒑᕐᔪᑦ ᓇᓗᓇᐃᖅᑕᐅᑎᓪᓗᒋᑦ ᐅᓗᕆᐊᓇᖅᑐᒦᓂᖏᓐᓄᑦ ᑕᐃᑲᓂ ᐆᒪᔪᓄᑦ 
ᐊᑦᑕᕐᓇᖅᑐᒦᑦᑐᑦ ᐱᖁᔭᓂᒃ (ᑲᓇᑕᒥᑦ)  

ᓄᓇᕗᑦ ᒐᕙᒪᖓᑦ ᐊᕙᑎᓕᕆᔨᒃᑯᑦ ᑐᓂᓯᑎᓪᓗᒋᑦ ᓄᓇᕗᒥᑦ ᐆᒪᔪᕐᓂᐊᖅᑎᑦ ᐊᐅᓚᑦᑎᔨᖓᑕ 
ᑲᑎᒪᔨᖏᓐᓂᒃ ᑭᒃᑯᑐᐃᓐᓇᕐᓄᑦ ᓈᓚᖕᓂᖃᖅᑎᓪᓗᒋᑦ  

 

ᓄᓇᕗᑦ ᒐᕙᒪᖓᑦ ᖃᓄᐃᓕᐅᓕᕐᒪᖔᑦ: 
ᒪᓕᒡᓗᒍ ᕿᒥᕐᕈᔭᖓᓂᒃ ᑐᓴᒐᒃᓴᓂᒃ ᐊᑐᐃᓐᓇᐅᔪᓂᒃ ᓄᓇᕗᑦ ᒐᕙᒪᖓᑦ ᐊᕙᑎᓕᕆᔨᒃᑯᑦ 
ᑕᑯᓇᒌᖅᓯᒪᓕᕐᒪᑕ ᖃᒡᕕᒑᕐᔪᑦ ᑲᓇᑕᒥᑦ ᓇᓗᓇᐃᖅᑕᐅᓯᒪᖕᒪᑕ ᐆᒪᔪᓂᒃ ᐃᓱᒫᓗᖕᓇᖅᓯᖕᒪᑕ ᑕᐃᑲᓂ 
ᐆᒪᔪᑦ ᐊᑦᑕᕐᓇᖅᑐᒦᑦᑐᓂᒃ ᐱᖁᔭᓂᒃ. ᑖᓐᓇ ᑕᑯᓇᒃᑕᐅᓯᒪᔭᖓᑦ ᒪᓕᒃᐳᖅ ᖃᓄᐃᑦᑐᓕᕐᓂᖏᑦ ᑲᓇᑕᒥᑦ 
ᖃᒡᕕᒑᕐᔪᑦ ᐱᓗᐊᖅᑐᒥᒡᓗ ᑲᓇᑕᐅᑉ ᓂᒋᐊᓂᒃ.  
 
ᐱᔾᔪᑎᓪᓚᕆᖓᑦ: 
ᑲᓇᑕᐅᑉ ᓂᒋᐊᓂᒃ, ᐅᓂᒃᑳᖅᑐᖃᖅᑐᕕᐅᓂᐅᕗᖅ ᖃᒡᕕᒑᕐᔪᑦ ᖃᔅᓯᐅᓂᖏᑦ ᑲᑕᒡᔪᐊᕐᓂᕋᖅᑕᐅᓗᑎᒃ 
ᓇᔪᖅᑕᖏᑦ ᐆᒪᔪᑦ ᐃᓂᖃᖏᓗᐊᓕᕐᓂᖏᓐᓂᒃ, ᐊᕕᒃᑐᖅᑕᐅᓪᓗᑎᒃ ᒥᒃᖠᒋᐊᖅᑕᐅᓂᖏᑦ ᓇᔪᒐᖏᓐᓂᒃ, 
ᐃᓄᖕᓂᒡᓗ ᖃᓄᐃᓕᐅᖅᐸᓪᓕᐊᔭᖏᓐᓄᓪᓗ ᐸᒡᕕᓴᕆᔭᐅᓪᓗᑎᒃ ᐱᓗᐊᖅᑐᒥᑦ ᓄᓇᓕᖕᓂᐊᑦ 
ᓴᓇᔭᐅᕙᓪᓕᐊᑎᓪᓗᒋᑦ, ᐱᕈᖅᑐᕕᓂᕐᓂᒃ ᐱᕈᖅᓰᓂᒻ ᐊᓯᖏᓪᓗ ᐱᕙᓪᓕᐊᔪᑦ. ᐅᑭᐅᖅᑕᖅᑑᑉ ᑲᓇᖕᓇᖓᓂᒃ 
ᓄᓇᕗᑦ ᑭᒡᒐᖅᑐᐃᕗᖅ ᑐᓂᐅᖃᐃᓂᖅ ᑲᓇᑕᒥᑦ ᖃᒡᕕᒑᕐᓂᖕᓂᒃ. ᐆᒪᔪᓂᒃ 
ᐅᓗᕆᐊᓇᕐᓂᕋᖅᑕᐅᓕᕐᓂᖏᓐᓄᑦ ᓱᓕᔫᕗᑦ ᐃᓚᖏᓐᓂᒃ ᐆᒪᔪᓂᒃ ᓂᒋᖅᐸᓯᐊᓂᒃ, ᑭᓯᐊᓂᒃ ᓇᔪᒐᖏᑦ 
ᐊᕕᒃᑕᐅᕙᒃᖢᑎᒃ ᒥᒃᖠᒋᐊᖅᑕᓗᑎᓪᓗᒋᑦ ᓇᔪᖅᑕᖏᓪᓗᓂᓗ ᐆᒪᔪᖃᕈᓐᓃᕐᓂᖅ ᐊᑲᐅᖏᓕᐅᕈᑎᖓᑦ 
ᐊᒃᑐᐃᓯᒪᖕᒪᑦ ᖃᔅᓯᐅᓂᖏᓐᓄᑦ ᑭᓯᐊᓂᒃ ᐊᒃᑐᐃᓯᒪᖕᓚᖅ ᓄᓇᕗᒥᑦ.  
 
ᓄᓇᕗᒥᑦ ᖃᒡᕕᒑᕐᔪᑦ ᖃᔅᓯᐅᓂᖏᑦ ᓈᒻᒪᒃᑑᓯᒪᕗᑦ ᐱᙵᓇᕐᒥᑦ ᖃᐅᓯᖏᓐᓂᖅᓴᐅᓗᑎᒡᓗ ᐅᑭᐅᖅᑕᖅᑑᑉ 
ᕿᑭᖅᑕᖏᓐᓂᒃ ᑲᓇᖕᓇᕐᒥᓪᓗ. ᐃᓄᐃᑦ ᖃᐅᔨᓴᖅᑕᖏᑦ ᖃᐅᔨᓴᖅᑎᓐᓄᓪᓗ ᓇᓗᓇᐃᖅᓯᓯᒪᕗᑦ ᖃᒡᕕᒑᕐᔪᑦ 
ᖃᔅᓯᐅᓂᖏᑦ ᖃᓄᖏᑦᑑᓯᒪᕗᑦ ᐅᓄᖅᓯᒋᐊᕌᒃᔪᒃᖢᑎᒡᓘᓐᓃᑦ, ᑲᓇᖕᓇᖅᐸᓯᖕᒧᖅᐸᓪᓕᕗᓪᓗ ᐊᒻᒪ 
ᐊᐅᖕᓇᖅᐸᓯᖕᒧᑦ.  
 
ᑐᓴᐅᒪᑎᑦᑎᓂᕐᒥᑦ ᑭᒡᓕᖃᖅᑎᑦᑎᕗᒍᑦ ᐅᓄᖅᓯᒋᐊᑐᐃᓐᓇᕆᐊᖃᕐᓂᖏᑦ ᐊᒃᑐᐃᓂᖃᑐᐃᓐᓇᕆᐊᖃᕐᒪᑕ 
ᖃᒡᕕᒑᕐᔪᑦ ᖃᔅᓯᐅᓂᖏᑦ ᖃᐅᓴᖅᑕᐅᓂᖏᑦ ᐱᕙᓪᓕᐊᓂᕐᒧᓪᓗ. ᖃᒡᕕᒑᕐᔪᑦ ᓂᕿᓯᐅᖃᑦᑕᕐᒪᑕ 
ᓇᔪᒐᒥᓂᒡᓗ ᕿᓂᖅᑎᓪᓗᒋᑦ ᐅᔭᕋᖕᓂᐊᕖᑦ ᐃᒡᓗᕐᔪᐊᖏᓐᓄᑦ ᖃᐅᔨᓴᕐᕕᐅᖃᑦᑕᖅᑐᓄᓪᓗ. 
ᓇᓗᓇᐃᖅᑕᐅᓯᒪᖏᓪᓚᑦ ᑖᒃᑯᐊ ᐱᓕᕆᐊᖏᓐᓂᒃ ᐅᓄᕐᓂᖏᑦ ᐊᒃᑐᐃᒐᔭᕐᒪᖔᑕ.  
 
ᖃᒡᕕᒑᕐᔪᑦ ᑕᑯᔭᐅᒐᔪᓗᐊᖏᑉᐳᑦ, ᐃᕐᓂᐅᒐᔪᖏᖢᑎᒡᓗ ᐃᓄᑑᒐᔪᒃᓂᖅᓴᐅᕗᑦ, ᐸᒡᕕᓴᕋᐃᖢᑎᒡᓗ ᐃᓄᐃᑦ 
ᖃᓄᐃᓕᐅᖅᑕᖏᓐᓂᒃ, ᐃᓂᖏᓪᓗ ᐅᓄᕐᓂᖏᑦ ᓴᐳᒻᒥᔭᐅᔭᕆᐊᖃᓲᖑᕗᑦ. ᖃᖓᑦᑎᐊᖅ ᓄᓇᕗᒥᑦ ᑐᒃᑐᑦ 
ᖃᔅᓯᐅᓇᐅᓂᕋᖅᑕᐅᕗᑦ ᐃᓚᖏᓐᓂᒃ ᖃᒡᕕᒑᕐᔪᖃᖅᑐᓂᒃ ᐊᒃᑐᐃᓯᒪᑐᐃᓐᓇᕆᐊᓕᒃ ᓂᕆᐅᒋᔭᐅᕗᑦ, 
ᑭᓯᐊᓂᒃ ᓇᓗᓇᐃᖅᑕᒐᓱᖕᓂᖏᑦ ᖃᔅᓯᐅᓂᖏᓪᓘᓐᓃᑦ ᐊᒃᑐᖅᑕᐅᓯᒪᔪᑦ ᓇᓗᓇᖅᐳᖅ.  
 
ᐅᓪᓗᒥ ᐊᐅᓚᑕᓂᖏᑦ: 



ᐃᓄᐃᑦ ᐃᓕᖅᑯᓯᑐᖃᕆᖕᒪᒍᑦ ᖃᒡᕕᒑᕐᔪᒐᓱᖕᓂᖅ. ᐅᓪᓗᒥᐅᔪᖅ ᖃᒡᕕᒑᕐᔪᒐᓱᖕᓂᖅ ᓄᓇᕗᒥᑦ 
ᑭᒡᓕᖃᖅᑎᑕᐅᖏᓪᓚᖅ, ᑭᓯᐊᓂᒃ ᖃᔅᓯᐅᓂᖏᑦ ᐊᓯᔾᔨᖅᐸᓪᓕᐊᓗᐅᖏᑎᓪᓗᒍ ᑲᑕᒃᐸᓪᓕᐊᑎᓪᓗᒋᓘᓐᓃᑦ, 
ᐊᐅᓚᑕᐅᑦᑎᐊᖅᐳᑦ. ᓄᓇᕗᒥᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᖏᑦ ᑐᒃᓯᕋᐅᑎᓕᐅᕆᐊᖃᕋᔭᖅᐳᑦ 
ᖃᒡᕕᒑᕐᔪᒐᓱᖕᓂᖅ ᑭᒡᓕᖃᖅᑎᑕᐅᔭᕆᐊᖃᓕᕐᓂᖅᐸᑦ.  
 
ᐃᓱᒫᓗᑎᑦ ᐊᐅᓚᑕᖏᓐᓂᒃ: 
ᐅᔭᕋᖕᓂᐊᕐᓂᖅ ᒥᑭᑦᑐᒥᒃ ᐊᑲᐅᖏᓕᐅᕈᑎᐅᓯᒪᕗᖅ ᐃᓄᖕᓂᑦ ᖃᒡᕕᒑᕐᔪᓄᑦ ᐱᓪᓗᒋᑦ, ᐱᕙᓪᓕᐊᓂᖓᓗ 
ᐊᖏᒡᓕᒋᐊᖅᑎᓪᓗᒍ ᓂᕆᐅᒋᔭᐅᔪᖅ. ᖃᒡᕕᒑᕐᔪᑦ ᖃᐅᔨᓴᖅᑕᐅᖃᑦᑕᕐᒪᑕ ᐱᔭᐅᔭᕌᖓᒥᒡᓗ ᒥᖅᑯᖏᑎᒍᑦ 
ᖃᐅᔨᓴᖅᑕᐅᖏᓐᓇᖃᑦᑕᕆᕗᓪᓗ.  
 
ᐃᑲᔫᑎᑦ ᑎᑎᕋᖅᑕᐅᓯᒪᓂᖏᑦ: 
ᓄᓇᕗᒥᑦ ᐆᒪᔪᕐᓂᐊᖅᑎᑦ ᑲᑎᒪᔨᖏᑦ ᐃᑲᔪᖅᓱᕋᔭᕐᒪᖔᑕ ᐋᒃᑲᓘᓐᓃᑦ ᑭᒥᑦᑐᒥᒃ ᐊᒃᑐᐃᓂᖃᕋᔭᕐᒪᖔᑦ 
ᐊᓯᔾᔨᖅᑕᐅᓗᓂᓘᓐᓃᑦ ᐊᐅᓚᑕᓂᖓ ᓄᓇᕗᒥᑦ ᖃᒡᕕᒑᕐᔪᑦ. ᑎᑎᕋᖅᑕᐅᓂᖓ “ᐅᓗᕆᐊᓇᖅᑐᒦᓕᕐᒪᖔᑦ” 
ᑭᒡᓕᖃᖅᑎᑕᐅᓂᖏᓚᖅ ᖃᒡᕕᒑᕐᔪᒐᓱᖕᓂᖅ ᖃᓄᑐᐃᓐᓇᕐᓘᓐᓃᑦ. ᑎᑎᕋᖅᑕᐅᖓ ᑲᓇᑕᒥᑦ 
ᐊᐅᓚᑕᓂᖏᓐᓄᑦ ᐸᕐᓇᐅᖅᑎᓕᐅᕆᐊᖃᕋᔭᖅᑐᑦ ᐊᕐᕌᒍᓂᒃ ᐱᖓᓱᓂᒃ ᓄᓇᕗᒻᒥᐅᓗ ᐱᖃᑕᐅᒐᔭᖅᑐᑦ 
ᐱᓕᕆᐊᖑᓇᓱᐊᒃᑎᓪᓗᒍ. ᑖᓐᓇ ᑲᓇᑕᒥᑦ ᐊᐅᓚᑕᓂᖏᑦ ᐸᕐᓇᐅᑎᑦ ᐃᑲᔫᑎᐅᔪᓐᓇᖅᑐᖅ ᖃᒡᕕᒑᕐᔪᑦ 
ᐊᐅᓚᑕᖏᓐᓂᒃ ᐊᑯᓂᐅᓂᐊᖅᑐᒥᒡᓗ ᐆᒪᔪᓂᒃ ᒪᑭᒪᔾᔪᑕᐅᒐᔭᕐᒪᖔᑦ, ᑲᓇᑕᒥᖔᕐᓗᓂ ᐱᓪᓗᐊᖅᑐᒥᑦ.   


